
AT 82ZE- BOT- L=

GO DIRISA DITHUSO TSA MORUTABANA

MOLAETSA GO MORUTABANA

. Dithuso tse tsa Morutabana di baakanyeditswe wena go di dirisa mmogo le

Dithuto tsa Baithuti.

Morutabana o tshwanetse go bala tsoo-pedi, Thuto ya Baithuti le Dithuso tsa
Morutabana pele ga- moso wa letsatsi go ruta.

Morutabana o tshwanetse go dira dintlha, a baya ditlhagiso tsa go-ruta
mmogo le didirisiwa tsa baithuti.

Morutabana o tshwanetse go kopa ditokololo tsa tlelase ya gagwe go bala mo
Dibaebeleng tsa bone mo tlelaseng. Se se tla ba kgothatsa go tla le Dibaebele
tsa bone kwa kerekeng.

‘‘Maikaelelo a Thuto ¢’ ke go thusa morutabana go itse gore kgatelelo e
tshwanetse go nna mo godimong ga eng mo thuto eo ya letsatsi leo.
Morutabana o tshwanetse go araba dipotso tsotlhe tse di bodiwang gotlhe mo
Dikwalong tsa Baithuti le mo Dithusong tsa Morutabana — pele ga letsatsi la
go ruia. Gongwe o ka akanya dipotso tse dingwe tse le tsone o ka di botsang
tlelase.

Nako ya Dipotso le Dikarabo e tlhokega mo baithuting. Tlhomamisa go
letlelela nako ya se.

TSHEKATSHE YA THULAGANYO YA BARUTABANA
JAAKA BA BAAKANYA

Beke nngwe le nngwe, jaaka morutabana, o tshwanetse go:

1.
2,
3.

Simolola go ithuta thuto ya gago beke e simologa.

Bala ‘“Dikwalo tsa go Ithuta kwa Gae’’ beke e simologa.

Kwala ditshwantsho gongwe dikai tse di ka thusang go ruta thuto beke ¢ ¢
latelang.

Rapela Modimo go go thusa go tlhaloganya thuto e o tla e rutang.

Bala tsodpedi Thuto ya Baithuti le Dithuso tsa Morutabana mme o dire
dintlha o di tshwaraganye mmogo.

Etela ditokololo tsa tlelase ya gago, bogolo bao ba nang le mathata gongwe ba
ba lwalang.



Thuto 1

MOTHO O ITSE MODIMO JANG?

DIKWALO TSA THUTO YA GOMPIENO: Bahebera 1:1-4; 2:1-9.
(Tshwaya mafelo a ditemana tse mo Baebeleng ya gago.)

TEMANA YA TLHOGO: Johane 1:18.

MAIKAELELO A THUTO E

1. Go thusa Bakeresete go itse Modimo le go ngaparela tumelo ya bone mo go
Keresete.

2. Go goga Bakeresete go reetsa Modimo le go latela dithuto tsa One.

GO RUTA THUTO
1. Ketapele: (Bona Lokwalo lwa Baithuti, ketapele e e tlhagisiwang.)
2. Go Tlhalosa Dikwalo:
a.) Mokwadi wa lokwalo lo (Bahebera) ga a itsiwe. Baithuti bangwe ba

b.)

c.)

d.)

Baebele ba dumela gore mongwe, Barenabase gongwe Apolose o lo
kwadile. Ba bangwe ba gopola gore Paulo o lo kwadile kwa Italy, anale
Timotheo a mo kwalela. Ga go ope yo o itseng. Ga go tlhokege. Se se
tlhokegang ke gore mokwadi o ne a kwalela Bakeresete ba Bajuda ba ba
ne ba simolola go belaela Modimo le dithuto tsa One, le seemo sa bone sa
se-mowa se se tthofofaditsweng, ba ne ba raelwa ke baruti ba maaka.
Bahebera 1:1. Modimo O buile Ie batho ka baperofeti mo Kgolaganong E
Kgologolo. O tlhophile batho go bua ka puo e e tiwaelesegileng thata mo
go bone. Ba buile fela se Modimo O se ba boleletseng. Ba itsile fela
karolo ¢ Modimo O ba e fileng.

Bahebera 1:2-4. Jalo Modimo O tlhophile Morwa One, Jesu, go buelela
batho le Modimo. Jesu o senotse Modimo ka botlalo. Jesu o diragaditse
boperofeti jotlhe jwa Kgolagano E Kgologolo. O senotse gotlhe mo go
tshwanetseng go itsiwe kaga Modimo le sebopego sa One (Johane 14:9).
Jesu o mogolo go feta baengele, ba Modimo O ne O tle O tsamaise
dithulaganyo le maikaelelo a One mo Kgolaganong E Kgologolo ka bone.
Mokwadi o kwalela Bakeresete ba ba ne ba dumetse mo go Jesu mme ba
ntse le poloko. Gape o supa gape tlhaelo ya bone ya go-gola se-mowa,
bokoa jwa bone jwa se-mowa. ‘E se re kgotsa ra di katogelela kong”’ go
raya gore e ne ¢ le badumedi, bana ba Modimo, mme ba ne ba eme fela.
Losea lo a gola — falo fepiwa. Lo a gola — fa lo bula molomo wa lone.
Mokeresete 0 a gola, fa a utlwa lentswe la Modimo, fa a utlwa ka dijo tsa
mowa. Mokeresete 0 a gola — fa a bula Lefoko la Modimo mme a le
ithuta, fa a boloka Lefoko la Modimo mo pelong le mo molomong wa
gagwe.



e.) Go na le diphatsa tse dikgolo mo go nneng Mokeresete yo o bokoa, mo go

sa goleng se-mowa. Pele, modumedi yo mo$a o ka tlhokomologa
(gongwe go palelwa) go bala le go ithuta Baebele. O ka palelwa ke go ya
kerekeng. O ka katogela kgakala le Modimo ka ntlha ya tlhokomologo.
Poloko ke boitemogelo jo bo tswelelang. Poloko ga e kake ya tlosiwa mo
mothong fela fa ba dumela. Mme ditiro tsa bone tsa ga Keresete di mo
diphatseng tsa go senngwa le tshupo ya bone ya ga Keresete go senngwa.
Jalo, re seka ra ““‘tlhokomologa poloko kgolo jalo’’ (Bahebera 2:3).

f.) Bahebera 2:5-8. Fa Bakeresete ba itumedisiwa ke go sa direng sepe, fa ba

g)

bangwe ba gola se-mowa, ba kgoreletsa One maikaelelo a Modimo mo
matshelong a bone. Modimo O na le leano la botshelo jwa gago. Ka go
sa gole mo moweng, o latlha leano la Modimo la gago. Losea ga lo kake
Iwa lema mabele. Losea ga lo kake lwa tsamaya le rraalone le go bua le
ene. Ke losea. Mokeresete o boloketswe go direla Modimo. O
tshwanetse go nna le bokopano le Modimo. Motho o tshegofaditswe ka
dilo tsa se-nama gore a tle a nne tshegofatso mo go ba bangwe mo dilong
tsa se-mowa (Genesise 12:2-3).

Bahebera 2:9. ““Mme re bona Jesu!’> Boammaaruri jo ke pharologanyo
fa gare ga Mokeresete yo o golang le Mokeresete yo o ‘‘tsigameng (yo o sa
direng sepe).”” Ka tshenolo ya baperofeti le baengele motho o santse a
tlhaetse maikaelelo a Modimo. Mme ka Jesu, motho o ka diragatsa
maikaelelo le leano la Modimo. Lefoko la bofelo mo mothong ke Jesu.
Tsholofelo ya bofelo ya motho go lebagana le Modimo ke ka Jesu. ‘“‘Go
bona Jesu,”’ go naya botlhe ba ba dumelang mo go ene tsholofelo. Go
bona Jesu, re na le poloko.

. Phetso

a.) Dilo tsa Go di Gopola (Bona Lokwalo lwa Baithuti).
b.) Se Thuto e e se Re Rutang (Bona Lokwalo lwa Baithuti).
¢.) Nako ya Dipotso le Dikarabo.



Thuto 2

JESU KE MOPERESITI WA MOFUTA OFE?

DIKWALO TSA THUTO YA GOMPIENO: Bahebera 4:14-16; 5:1-10.
TEMANA YA TLHOGO: Bahebera 4:15-16.

MAIKAELELO A THUTO E

1. Go thusa Bakeresete go tlhaloganya gore Jesu ke Moperesiti yo Mogolo
bogolo wa rona yo o re rapelelang fa pele ga Modimo.

2. Gore ke Modimo fela O ka bitsang motho go nna moruti gongwe moperesiti.

GO RUTA THUTO
1. Ketapele: (Bona Lokwalo Iwa Baithuti ka ketapele e e tlhagisitsweng.)
2. Go Tlhalosa Dikwalo:
a.) Mo Kgolaganong E Kgologolo, moperesiti o diretse batho, mme o ne a sa

kgone go ba gogela kwa lefelong le Modimo O ne O [e ba ikaeleletse.
Baperesiti ¢ ne e le batho jaaka batho ba bangwe. Ba ne ba na le dibe mo
matshelong a bone. Batho ba ne ba tlhoka moperesiti yo mogolo yo o
senang sebe yo o ne a ka ba gogela kwa Modimong, kwa setilong sa
bogosi sa Modimo, kwa setilong sa kutlwelo-botlhoko sa Modimo.

b.) Bahebera 4:14-16. Jesu ke Moperesiti yo Mogolo bogolo wa rona. Enee

le motho. E ne e le motho yo o ka supiwang mo ditsong. Ke Morwa
Modimo yo o rekololang botlhe ba ba dimelang mo go Ene. Jesuonea
raclwa le eleng jaaka motho a raelwa, mme gaaa ineela mo thaelong. O
tlhaloganya dinako tsa rona tsa thaelo mme o tla re thusa go di fenya. Ka
go itse gore Jesu o itshoketse sengwe le sengwe gore re tle re nne le
botshelo jo bosakhutleng, rona, jaaka Bakeresete, re tshwanetse go ema
re tthomame mo tumelong ya rona.

c.) Bahebera 5:1-4. Go na le tshwanelo ya dithutego di le pedi tse di

d.)

tlhokegang go nna moperesiti yo mogolo.

(i) O tshwanetse go tsewa mo bathong go direla batho.

(i) O tshwanetse go tthomiwa ke Modimo (temana 4).

Moperesiti yo mogolo yo o tlhomilweng ke Modimo o ne a tshwanetse go
nna bonolo mo go ba ba sa itseng le ba ba leofileng, gonne leeneeneele
motho mme a leofile. Moperesiti yo mogolo o ne a tshwanetse go
ntshetsa Modimo tsoo-pedi, dineo le ditlhabelo ka ntlha ya dibe tsa
gagwe, le ka ntlha ya dibe tsa ba bangwe.

Bahebera 5:5-6. Jesu o ne a tlhhomilwe Moperesiti yo Mogolo ke Modimo
ka Bo-One. Jesu o ne a lebaganwe go itshoka ka bonolo le bao ba ba ne
ba raelwa.



3.

ec.) Bahebera 5:7-9. Jesu o ne a sa raelwa ‘‘go le gonnye fela.”’ Jesu o tsene
mo tekong e ¢ botlhoko thata (temana 7). ‘‘Le selelo se setona le
dikeledi”’ Jesu o ne a raelwa, lefa go ntse jalo, o ne a tswelelela kwa
sefapaanong. Jesu yo o ne a sa itse sebe, yo o ne a sena sebe, o ne a
tlhopha go swa mo sefapaanong, mme a baya mo godimo ga gagwe dibe
tsotlhe tsa batho botlhe ba ba dumelang mo go ene mme ba mo obamela.
Jesu o ne a le boikobo le eleng kwa losong mo sefapaanong. Jaaka
balatedi ba ga Jesu, re tshwanetse go mo ikobela le rona.

f.) Bahebera 5:10. ‘“Morago ga taolo ya ga Melekisedeke’’ go raya gore Jesu
e ne e le Moperesiti yo Mogolo yo o tshwanang le maemo a a tshwerweng
ke Melekisedeke. Jesu o rapeletse balatedi ba gagwe le ene o ithapeletse,
jalo a dira ditiro tsa boperesiti. O tshegofaditse bao ba tsileng kwa go
ene. O eteletse-pele balatedi ba gagwe go obamela Modimo ka mowa le
ka nnete. O ntshitse setlhabelo se segolo go feta se se kileng sa
ntshiwa — Ene ka Sebele, gore motho a nne le poloko.

Phetso

a.) Dilo tsa Go di Gopola (Bona Lokwalo lwa Baithuti).

b.) Se Thuto e e se Re Rutang (Bona Lokwalo lwa Baithuti).

¢.) Nako ya Dipotso le Dikarabo.

Thuto 3
A RE LEBAGANA LE BOTSHELO RE LE ROSI?

DIKWALO TSA THUTO YA GOMPIENO: Bahebera 8:10-12; 10:19-25.
TEMANA YA TLHOGO: Bahebera 10:23.

MAIKAELELO A THUTO E

1. Go goga Bakeresete go tlhaloganya gore Kgolagano ya Modimo ¢ santse € na
le nonofo; ga e ketla e fela gope.

2. Go goga Bakeresete go diragatsa karolo ya bone ya kgolagano le Modimo.

GO RUTA THUTO
1. Ketapele: (Bona Lokwalo lwa Baithuti.)
2. Go Tlhalosa Dikwalo:

a.) Bahebera 8:10-12. Mokwadi wa Bahebera o supile go-palelwa ga bana ba
Iseraele go tshegetsa kgolagano e kgologolo (Bahebera 8:9). Ka ntlha ya
go-se ikobe ga bone, Modimo O ne O tshwanetse go ba otlhaya. Jalo
Modimo O ne Wa ikaelela go dira kgolagano e ntsha. Kgolagano e nt$ha
e, e ka kwalwa mo dikgopolong le mo dipelong tsa batho ba Modimo. E
ne e se ketla e kwalwa mo lentswéng jaaka kgolagano ya pele e ne e ntse.
Kgolagano e nt3ha e tla laolwa ke tiro ya mongwe le mongwe — eseng
tiro gongwe go-rata ga morafe. Kgolagano e nt$ha e beile mo godimong
ga kutlwelo-botlhoko le boitshwarelo jwa Modimo. Kgolagano e ntsha e
tla nnela ruri.

b.) Bahebera 10:19-21. Mo kgolaganong nngwe le nngwe, gongwe tumelano,
go na le ditlhakore di le pedi gongwe dikarolo. Mo kgolaganong e nt$ha,
go ne go na le lotlhakore lo lo boitshepho (karolo ya Modimo) le
lotlhakore lwa setho (karolo ya motho) mo tumelanong. Modimo O
solofeditse bo-gone jwa One, thuso ya One le nonofo ya One mo go bao
ba tseneng mo kgolaganong e ntsha. O ka ba dira ‘‘dibopiwa tse dintsha™
ka tumelo ya bone mo go One. O ka itshwarela dibe tsa bone. O ka ba fa
kagiso le boitumelo ka Jesu, Morwa One.

c.) Bahebera 10:22-25. Lotlhakore lwa setho lwa tumelano — karolo ya
motho ya tumelano e ne € le eng? Go nna boikanyego mo Modimong le
go dira tiro e O e mmeileng pele. Motho o na le dikarolo di le tharo tsa
lotlhakore Iwa gagwe Ilwa tumelano. (i) Ba tshwanetse go atamela
bo-gone jwa Modimo. Ba tshwanetse go dira jalo ka pelo ya
boammaaruri le ka boikanyego mo pitsong ya Modimo go nna batho ba
One. Mo go Keresete, bao ba dumelang ba itshekile gotlhe-gotlhe mme
ba kgona go itumelela bo-gone jwa Modimo. (ii) Ba tshwanetse go
ngaparela thutego ya bone ba sa reketle. Ka go itse gore go boikanyo go
tshegetsa tsholofetso ya One, badumedi ba tshwanetse go nna ba le
boikanyego mo Modimong ka dinako tsotlhe, mme ba tshegetsa



tsholofetso ya bone kwa Modimong. (iii) Ba tshwanetse go
tthokomelana. Motho o tshwanetse go thusa yo mongwe go se palelwe.
Re tshwanetse go kgothatsana go rata le go dira ditiro tse di molemo. Re
tshwanetse go thatafatsana mo kobamelong ya phatlalatsa le mo tirelong.
Ga re kake ra thatafatsana fa re se ke re kopana mmogo go obamela
Modimo.
3. Phetso:

a.) Dilo tsa Go di Gopola (Bona Lokwalo lwa Baithuti).

b.) Se Thuto ¢ e se Re Rutang (Bona Lokwalo lwa Baithuti).

c.) Nako ya Dipotso le Dikarabo.

Thuto 4

KE ENG SE SE DIRANG TUMELO
GO NONOFA LE BOAMMAARURI?

DIKWALO TSA THUTO YA GOMPIENO: Bahebera 12:1-17.
TEMANA YA TLHOGO: Bahebera 12:7.

MAIKAELELO A THUTO E
Go goga Bakeresete go amogela piletso ya Modimo kwa kgolong ya se-mowa le

tirelo.

GO RUTA THUTO
1. Ketapele: (Bona Lokwalo lwa Baithuti.)
2. Go Tlhalosa Dikwalo:

a.)

b.)

Bahebera 12:1. Bakeresete ga ba a tshwanela gore go ikgopole bone fela
le mathata a bone. Ba tshwanetse go leba mo tikologong ya bone mme ba
bone Bakeresete ba bagolo ba bangwe. Ba tshwanetse go leba bao ba
suleng ka ntlha ya tumelo ya bone. Fa re ela-tlhoko dimileone (dikadike)
tsa Bakeresete ba ba ne ba le boikanyego, re tshwanetse go tsaya
kgothatso e ntsha mme re ikaelele go tshela ka boikanyego letsatsi le
ktsatsi, gore ditshupo tsa rona di ka nna boammaaruri.

Bahebera 12:2-4. ‘‘Go leba kwa go Jesu.”” Fa o siana lobelo, mosiani ga
alebe kokoano fa asiana. O leba kwa mothalong wa go fetsa. Ao ke one
maikaelelo a gagwe. Mo botshelong jwa Mokeresete go a tshwana. Re
bona bontsi jwa basupi ba ba ne ba ikanyega, mme se se a re kgothatsa.
Mme re tshwanetse go baya matlho a rona le dikgopolo tsa rona mo go
Jesu. Ke (Jesu) maikaelelo a rona. Jesu o re nonotsha go emelana le
thaelo le go e fenya. Jesu o re thusa go tshela matshelo a Sekeresete a
phenyo. ““Go leba kwa go Jesu,” ga re ketla re lapa lefa ele go
idibala-pelo. Re tla mo tshelela.

c.) Bahebera 12:5-11, Ka ntiha ya botsalano jwa rona jo bo3a le Modimo, ka

Jesu Keresete, re tshwanetse go it§hoka. Re tshwanetse go tthomama mo
go diragatseng maikaelelo a Modimo. Re bana ba Modimo. Re
tshwanetse go itshwara jaaka bana ba Modimo. Re tshwanetse go
thokomela tiro ya Modimo jaaka tiro ya rona. Jesu o dirile le rona re
tshwanetse go dira. Ka ntlha ya gore re bana ba Modimo, lefatshe le a re
ila (Johane 15:19). Pogisego, bothata, botlhoko, bofutsana ga di
romelwe ke Modimo, mme Modimo O di letla go tla. O di dirisia go suga

. bana ba One mo sekolong sa boikobo. Bao Modimo O ba ratang, O a ba

otlhaya (temana 6).

d.) Bahebers 12:12:17. Jalo, jaaka Bakeresete re le ditokololo rotlhe tsa

lelwapa la Modimo, re na le boikarabelo go bona gore ope a seka a
palelwa mo kgolong le mo tirclong ya gagwe ya Sekeresete. Re
tshwanetse go ratana, re thusane, mme re tsholetsane. Re fapoge kgang.



Re tshwanetse go ineela gotlhe-gotlhe mo tirong e Modimo O nang le
yone ya rona go e dira. Re tshwanetse go lebelelana gore re seka ra wela
kwa-ntle ga botsalano le Modimo. Re na le botshelo bo le bongwe-fela
fela jo mo go jone re direlang Modimo. ““Dikeledi tsa botsofe ga di kake
tsa dirolola go-palelwa ga bonana jwa gago.”’
3. Phetso

a.) Dilo tsa Go di Gopola (Bona Lokwalo lwa Baithuti).

b.) Se Thuto e ¢ se Re Rutang (Bona Lokwalo Iwa Baithuti).

¢.) Nako ya Dipotso le Dikarabo.

Thuto §

A RE KA TSHELA KA PHENYO?

DIKWALO TSA THUTO YA GOMPIENO: Bahebera 13:1-8, 20-21.
TEMANA YA TLHOGO: Bahebera 13:8.

MAIKAELELO A THUTO E
Go thusa Bakeresete go godisa ditumelo tse di nonofileng mo dilong tse di
siameng le tekatekano; le go tshela ka ditumelo tse.

GO RUTA THUTO
1. Ketapele: (Bona Lokwalo lwa Baithuti.)
2. Go Tihalosa Dikwalo:
a.) Katlholo le raya dilo di le dintsi, mme fa le dirisiwa jaaka lefoko la

b.)

tumelo, le raya “‘tumelo e e tthomameng.”’ Bakeresete ba tshwanetse go
ma le ditumelo tse di tlhomameng thata kaga dilo di le dintsi. Ba
tshwanetse go nna le tumelo e e tthomameng mo Modimong, le Morwa
One, Jesu. Mo ntweng kgatlhanong le Satane le sebe, ga go na lefelo la
““Jotlhaka lo lo tshikinngwang ke phefo,”’ lefa e le batho ba ba gobelelang
ka tshenyegelo ya ditumelo tsa bone tsa Sekeresete tsa se-mowa.
Bahebera 13:1-7. Bakeresete ba tlhoka tumelo e ¢ tlhomameng ya
boitsheko jwa sebele. Dipelo tsa rona di tshwanetse go tladiwa ka lorato
lwa Se-Modimo mo Bakereseteng ba bangwe le mo baennyeng. Re nnele
kutlwelo-botthoko. Botshelo jwa rona jwa legae bo tshwanetse go natefa
thata. Boikanyego jwa boo-babedi monna le mosadi bo seka jwa bo jwa
bodiwa (temana 4). Re gololesege mo dipopegong tsotlhe tsa bopelot-
shetlha, ka gore re itse gore go rata madi ke modi wa bosula jotlhe
{temana 5). Tlhobaelo ya rona ya pele e tshwanetse go nna kaga Jesu le
tiro ya gagwe, eseng rona (temana 6).

c.) Bahebera 13:8-15. Bakeresete ba tshwanetse go nna le tumelo e ¢

d.)

tlhomameng ya thuto e e tlhomameng, tumelo ¢ ¢ thomameng e ¢ sa
tshikinngweng mo dithutong tsa Baebele. Jesu ga a ke a fetoga
(temana 8). O lekanetse diteko le matshwenyego a rona a a teng. Ke
molemo wa sebe. Fa re tiisa tumelo ya rona ka tthomamo mo go Jesu, ga
re ketla re gogelwa kwano le kwa ke dithuto tsa maaka (temana 9). Ka
tumelo ya rona ¢ tthomame ka tlhomamo mo go Jesu, ga re ketla re
tlhabisiwa ditlhong ke Jesu, gongwe leano la gagwe la thekololo ya
poloko (ditemana 10-15).

Bahebera 13:16-19. Tumelo ¢ e tthomameng ya go dira mmogo mo go
Jesu. Re tshwanetse go abela tsholetsego ya tiro ya Bogosi jwa ga
Keresete, ka boitumelo le ka go ya kafa dikwalong, gonne se se kgatlha
Modimo (temana 16). Re tshwanetse go ikobela bao e leng baetapele ba
rona mo tirelong (temana 17). Baetapele ba tshwanetse go neela Modimo



boikarabelo jwa boetapele jwa bone. Ba tshwanetse go tshela ka
boikanyego fa pele ga batho botlhe (temana 18).

e.) Bahebera 13:20-25. Nako yotlhe ya dikwalo tsa Bahebera, mokwadi o
ntse a kopa ka boinyatso le go kgothatsa Bakeresete go tshela bogolo
thata jaaka Keresete a ne a ka nna le bone go dira. O ne a ba kgothatsa go
gola se-mowa; go godisa ditumelo tse di tthomameng, go godisa tumelo e
e tiileng mo go Keresete le dithuto tsa gagwe. Fa a sena go fetsa ditao tsa
gagwe, o buile tshegofatso e ntle mo godimo ga bone. O rapetse gore
Bakeresete ba ka itshekisiwa go dira go-rata ga Modimo. ‘‘Itshekisa’’ mo
seemong se go raya go tshela le go dira kafa go-rateng ga Modimo. Jesu
ke sekai sa rona. Ke Modisa yo Mogolo, moetapele wa letsomane la
gagwe la balatedi. Go dira go-rata ga gagwe go tshwanetse go nna keletso
ya Mokeresete ke, gongwe o tshwanetse go nna ‘‘bodirelo’” jwa Modimo,
go letla Modimo go dira mo go rona go tlisa leano la One mo go botlhe.
A rotlhe re fitlhelwe re kgatlhisa mo matlhong a One.

3. Phetso

a.) Dilo tsa Go di Gopola (Bona Lokwalo lwa Baithuti).

b.) Se Thuto e e se Re Rutang (Bona Lokwalo Iwa Baithuti).

¢.) Nako ya Dipotso le Dikarabo.

Thuto 6

KGALALELO YA MODIMO MO LOBOPONG

DIKWALO TSA THUTO YA GOMPIENO: Pesalema 104:24-34.
TEMANA YA TLHOGO: Pesalema 104:24.
MAIKAELELO A THUTO E

Go goga Bakeresete go ikanya Modimo gotlhe-gotlhe mo mathateng le mo

ditirong tsa bone tsa letsatsi le letsatsi.

GO RUTA THUTO

Ketapele: (Bona Lokwalo lwa Baithuti.)

Monnamogolo o reile mosimanyana a re, ‘‘Ke tla go fa lekere (monamone) fa
o mpolelela gore Modimo O kae!”” Mosimanya a lelala monnamogolo mme a
re, ‘““Mpolelela kwa O (Modimo) seyong teng!”’ Modimo ka boammaaruri O
gotlhe re a bona. (Tswelela ka ketapele mo Lokwalong Iwa Baithuti.)

Go Tlhalosa Dikwalo:

a.) Pesalema 104:24. Mo Pesalemeng e yotlhe, mokwadi o ntse a galaleletsa

1.

b.)

Modimo dikgakgamatso tsa lefatshe tse di tlhodilweng ke One
bogologolo. Kgopolo e tona ya Pesalema e e kwadilwe mo temaneng ya
bo 24. Mokwadi o simolola go galaleletsa Modimo lobopo lotlhe gape. O

- galaleletsa Modimo bogolo botlhale jo bo golo mo go kalo jo bo sa

bopang lobopo fela mme bo beile kapetlana nngwe le nngwe e nnye le
kapetla nngwe le nngwe e tona mo thulaganyong e kgolo ya lobopo.

Pesalema 104:25-27. Mokwadi o supa dibopiwa tse ditona le tse dinnye,
mme o bolela a re, “Tsotlhe tse, di lebeletse mo go wena gore o tle o di fe
dijo tsa tsone mo motlheng o o lebanyeng.”’ Dibopiwa tsotlhe mo
kfatsheng le mo lewatleng di ikaegile ka Modimo mo botshelong. Motho
le ene o a akarediwa mo go tseo di ikaegileng ka Modimo mo botshelong.

c.) Pesalema 104:28-30. Tiro ya Modimo e e tsweletseng go babalela dipopo

tsa One e di fa botshelo. Modimo ga O fe lobopo lwa One botshelo ka go
ngongorega. Ga O di dire go kopa gongwe go ikisa kwa-tlase fa pele ga
One pele, jalo O fe dipopo tsa One botshelo. Nnyaa! Ga go a nna jalo!
Modimo O itumela mo tirong ya One. O fa ka kgololesego ba O ba
bopileng. Motho, sebopiwa se se kwa godimo sa Modimo, O bopetswe
go nna botsalano le Modimo. Modimo gape O tlamela motho ka botlalo.
Lefa go ntse jalo, botshelo bo tshwanetse go feta, mme ditshika tse
dintsha di tla tlhoga. Botshelo bo a tswelela. Modimo O tswelela go
tlamela ba One.

d.) Pesalema 104:31-32, Mokwadi wa Pesalema e o tlala kgalaletso Modimo

thata mo o thubegang ka sefela. O batla batho botlhe go itse bogolo jwa
Modimo, le go O bakela tsotlhe tse O di dirileng. O batla batho go
diragatsa maikaelelo a Modimo a go bopa motho, go baka Modimo le go
ma botsalano le Modimo. Boitumelo jwa Modimo bo tshwanetse go



batliwa morago. Bogale jwa Modimo ke selo se se boitshegang go se
tiwaela (temana 32). Modilo (g0 leba ka bogale) o le mongwe-fela wa
Modimo mme lefatshe le rorome. Lobopo lo a nyelela fa Modimo O sa
tumele.

¢.) Pesalema 104:33-34. Maikaelelo a Se-Modimo mo lobopong a bolelwa
mo ditemaneng tse: 1) Gore Modimo O ka ipela mo lobopong lwa One
mme bogolo mo mothong, yo o ne a le mogolo thata go feta dilo tsotlhe
tse di tlhodilweng; le 2) gore motho a itumele mo Modimong. A
dikakanyo tsa rona, dikgopolo tsa rona tsa ka kwa teng-teng kaga
Modimo le lobopo lwa One le bogolo jwa One di itumedise Modimo.

. Phetso .

a.) Dilo tsa Go di Gopola (Bona Lokwalo lwa Baithuti).

b.) Se Thuto e e se Re Rutang (Bona Lokwalo lwa Baithuti).

¢.) Nako ya Dipotso le Dikarabo.

Thuto 7

BOIKARABELO JWA MOTHO MO LOBOPONG

DIKWALO TSA THUTO YA GOMPIENO: Pesalema 8:1-9.
TEMANA YA TLHOGO: Pesalema 8:9.

MAIKAELELO A THUTO E

1. Go thusa Bakeresete go tlhaloganya maikarabelo a bone go babalela lobopo
Iwa Modimo.

2. Go goga Bakeresete go itse borena jwa Modimo le maemo a motho fa pele ga
Modimo.

GO RUTA THUTO
1. Ketapele: (Bona Lokwalo Iwa Baithuti.)
2. Go Tihalosa Dikwalo:
a.) Pesalema 8:1. Mokwadi o ne a akanyetsa kwa-teng kaga Modimo, le

dikgakgamatso tse di gakgamatsang tsa lobopo tse tsotthe di ne di le kaga
One. Jalo, ka tshoganyetso, a simolola go baka Modimo. ‘4 bo leina la
gago le le lentle mo lefatsheng lotlhe.”’ O batlile go itsese lorato lwa
gagwe le tshisimogo le tlotlo mo Modimong, gore batho ba kopane le ene
mo go obameleng Modimo.

b.) Pesalema 8:2. Go leba go tswa mo bogolong jo bo kalo go ya kwa

c.)

d.)

bonnye-nnyeng jwa bonyana, mokwadi o itse lobopo lwa Modimo mo
dilong tsotlhe. ‘“Kago ya phemelo’” e lebagane le nonofo le thata ya
Modimo e e senang tekanyo e e sireletsang ba One, le go fenya mmaba.
Ba ba leng bana ba Modimo ga ba na sepe go se boifa mo babeng ba
Modimo ka gonne nonofo le thata ya Modimo di tla ba sireletsa.
Pesalema 8:3-4. Fa motho a leba magodimo, a bona kgwedi, dinaledi,
letsatsi le maru, o gakgamalela thulaganyo ya magodimo. Ke eng fa
kgwedi ¢ sa we? Ke eng se se tshegeleditseng dinaledi mo lefelong la
tsone? Ke ka ntlha ya’ng letsatsi le phatsima? Tse tsotlhe di bontsha
botlhale jo bogolo le nonofo ya Modimo. Morago ga go bona bogolo jo
bo kalo, motho ke mang? Ke ka ntlha ya’ng fa Modimo O gopola
motho? Ke ka ntlha ya’ng fa Modimo O tlhokomela motho? Motho ke
moleofi mo go kalo-kalo. Motho o dira phoso e e kalo-kalo. Ke eng fela
fa Modimo O sa senye motho? Motho ke eng!

Pesalema 8:5-8. Mokwadi wa Pesalema 8 o bolela ka maikarabelo a
magolo a motho. a) Motho o diretswe kwa tlase ga Modimo. Batho bale
bantsi gompieno ba gopola gore ba lekana le Modimo. Ba batla go
bolelela Modimo gore O dire eng. Mme Modimo O dirile motho a le kwa
tlase ga Modimo; kafa tlase ga taolo ya Modimo. b) Bobotlanyana jwa
motho gape bo lebagane le nttha ya gore mowa wa gagwe, 0 0 mo
setshwanong sa Modimo O tsentswe fa gare ga mmele wa nama, mme 0
tshabelelwa ke loso. Motho o na le boikutlo jwa tshiamo le phoso,



keletso ya go dira tshiamo gongwe phoso, mme o kgona go tthaloganya le
go akanya. Ga go na lope lo longwe, lefa e le phologolo, lo lo ne lo
dirilwe jaana. Motho, a bopilwe jaana, o mogolo go feta sengwe le
sengwe se se bopilweng ke Modimo. Motho o tshwanetse go laola
lefatshe lotlhe. Motho o tshwanetse go bolela kgalalelo ya Modimo.
o Lefa motho a tshwanetse go laola mo godimo ga dipopo tsotlhe, motho
o lekantswe mo nonofong le mo ditirong tsa gagwe. Diphologolo tsa
Iobopo le tsone di na le tshwanelo ya go nna teng. Melao ya Modimo e
tshwanetse go obamelwa, Melao ya Tlholego, le yone Melao ya Botho.

e.) Pesalema 8:9. Mokwadi o a fetsa, jaaka fa a simolotse Pesalema ¢; a
bolela kgalalelo ya Modimo mme a bitsa mongwe le mongwe, gongwe le
gongwe go bona bogolo jwa One le go O galaletsa.

. Phetso

a.) Dilo tsa Go di Gopola (Bona Lokwalo lwa Baithuti).
b.) Se Thuto e ¢ se Re Rutang (Bona Lokwalo lwa Baithuti).
¢.) Nako ya Dipotso le Dikarabo.



Thuto 8

MODIMO LE MOTHO MO KGOLAGANONG

DIKWALO TSA THUTO YA GOMPIENO: Ekesodo 19:3-6; 20:2-17.
TEMANA YA TLHOGO: Ekesodo 24:7.

MAIKAELELO A THUTO E
1. Go thusa Bakeresete go tlhaloganya gore ba tlhophilwe ke Modimo go nna

boitshepo, tshiamo le go ikoba mo Modimong.

3. Go tihotlheletsa Bakeresete go tshegetsa Kgolagano e Modimo O e dirileng le

bao ba bidiwang ‘‘Batho ba Modimo.”’

GO RUTA THUTO

1.

Ketapele:

Fa monna le mosadi ba ikana (ba solofetsa) go ratana, go tlotlana le go
itumedisana “‘go fitlhela loso lo re kgaoganya’’ ba dirile kgolagano. Bobedi
jwa bone bo amogetse kgolagano ya lonyalo. Ke tumelano. Mongwe le
mongwe o dumelane go nna boikanyego mo go yo mongwe. Ke kgolagano e e
sa feleng go fitthelela mongwe wa bone a tlhokafala. (Bona Ketapele mo
Lokwalo lwa Baithuti.) ‘

.. Go Tlhalosa Dikwalo:

a.) Ekesodo 19:3-6. Moge o ne a gogile bana ba Iseraele go tswa Egepeto go

ya kwa nageng. Modimo O ne O ba solofeditse lefatshe la Kanana. Mme
pele, ba ne ba tlhokile go bopelwa mo tshabeng. Go fitlhelela ka nako e,
ba ne ba le morafe, dikokomana tsa ga Aberahame. Jaanong Modimo O
e O dira tshaba ka bone. Ba ne ba tlhoka go kopana. Ba ne ba tlhoka
go nna boikobo. Ba tlhokile go obamela Jehofa Modimo, Yo Mongwe-
fela, Yo O Boammaaruri mme e le Modimo O O Tshelang. Modimo O
itsile gore, jaaka t$haba le jaaka batho, ba tla tlhoka melao ya go ba
laola, melao ya go tshela ka yone. Jalo Modimo O ne Wa ikaelela go dira
kgolagano le bone. Go ne go na le mafoko a a tshwanetseng go
dumelanwa ke ditlhopha tse pedi — ka bobedi jwa bone Bajuda le
Modimo. Mo go Ekesodo 19:5, Modimo O boletse mafoko a tumelano.
a) Fa lo reetsa lentswe la me, lwa b) tshegetsa kgolagano ya me, fong
¢) lo tla nna boswa botshwerwe jwa me, go feta ditShaba tsotlhe, d) mme
Io tla bo lo ntse bogosi jwa baperesiti, mme e) lo tla nna morafe o o
boitshepo. Boikobo mo Modimong e ne e le karolo ya kgolagano ya
motho. Masego a a faphegileng, tshireletso, dikhumo tsa lefatshe le
morafe o o beetsweng fa thoko go boloka kitso le kobamelo Modimo. Ba
ne ba tshwanetse go rutiwa, ka tshenolo e e tthamaletseng, kaga sebopego
le kobamelo ya Modimo O O boammaaruri. Ba ne ba tshwanetse go ruta
merafe yotlhe kaga Modimo. E ne e tshwanetse go nna batho ba ba
beetsweng kwa thoko go dira maikaelelo le leano la Modimo.



3.

b.) Ekesodo 20:2-17. Fa batho ba Iseraele ba sena go dumela gore (‘‘Gotlhe

mo Jehofa o go buileng re tla go dira’’ Ekesodo 19:8), Modimo O kwadile
Melao E E Shome mo godimo ga lentswe mme Wa e neela Mo3e (Ekesodo
32:15-16). Dikwalelo tse pedi tsa maje di ne di kgaogantswe jaana:
Sekwalelo sa ntlha sa molao se itsa sebe kgatlhanong le Modimo mo
kgopolong, mo puong le mo tirong (Ekesodo 20:2-11). Seckwalelo sa
bobedi sa molao se itsa sebe kgatlhanong le motho mo tirong, mo puong
le mo kgopolong. Molao o ne o sa attholele motho. Molao gase wa
tumelo. Ke Melao ya go laola botshelo jwa motho. Mokeresete o batla
go leka go tshela ka melao e ka gonne Modimo O e file motho go mo
thusa go tshela ka kagiso le Modimo le motho. Molao o robegile fa
karolo e le nngwe-fela e robegile. Ene yo o utlwisang-botlhoko (gongwe a
roba) mo ntlheng e le nngwe-fela 0 molato mo go tsotlhe. Ka gore’ng?
Ka go nne Yo O neileng molao wa Bosupa (ke sekai) gape O neile wa
Borataro. Boitlhomo jwa Modimo mo tshiamong — ya sebele ya motho
gase jo bo kopanyediwang mo bontlheng-nngwe-jwa-tsela. Ga go na
selekanyo-sa-bontlhanngwe. Molao o ne o neilwe go ruta motho
boikobo. Molao o tshwanetse go nna maikaelelo a motho a go lwantsha
go o tshwara. Molao ke go baakanyetsa motho-go kopana le Keresete.
Ka go itse ditlholego tsa rona tsa sebe, re ipaakanyeditse go amogela
kano la Modimo la poloko. Re ipaakanyeditse go amogela Keresete
jaaka Mmoloki wa rona le jaaka Morena wa rona.

Phetso

a) Dilo tsa Go di Gopola (Bona Lokwalo lwa Baithuti).

b.) Se Thuto e ¢ se Re Rutang (Bona Lokwalo Iwa Baithuti).
c.) Nako ya Dipotso le Dikarabo.



Thuto 9

LORATO LO LO TLHOMAMENG LWA MODIMO

DIKWALO TSA THUTO YA GOMPIENO: Isaia 55:1-9.
TEMANA YA TLHOGO: Pesalema 136:1.

MAIKAELELO A THUTO E

1. Go goga batho go ikotlhaela dibe tsa bone le go sokologela kwa Modimong go
bona boitshwarelo. Modimo O rata mongwe le mongwe.

2. Go goga Bakeresete go ikaelela go tshela botshelo jwa Sekeresete jwa phenyo
ka thuso ya Modimo.

GO RUTA THUTO

1. Ketapele: (Bona Lokwalo lwa Baithuti.)
2. Go Tlhalosa Dikwalo:

.a.)

b.)

c.)

d.)

Isaia 55:1-2. Babelona e ne e le legare la papadi ya lefatshe. Ke kwa
Babelona kwa Bajuda ba ne ba tshotswe jaaka ditshwarwa. Ba ne ba
ledile dikeledi tse di botlhoko mme ba tlhwafaletse go boela kwa
lefatsheng la ga-bone, Iseraele. Jaaka nako e tsweletse, ba godisitse
nonofo ya tiro, mme ba itsiwe jaaka babapatsi le baadimi-ba-madi. Ba ne
ba sa tlhole ba itsiwe jaaka baperesiti. Madi le tiro di ka thusa motho yo
o lelekilweng, mme dilo tse ga di kake tsa nna mo boemong jwa legae la
gagwe la botsalo. Modimo O ne O bopetse pelo ya b.i:wu ba Iseraele go
tshwarelwa ke tlala Lefoko la One. Kagiso ya mowa mo go boneeneeka
bonwa fela mo Lefokong la Modimo.

Isaia 55:3. Modimo O santse O batla bao ba latihegetseng mo sebeng.
““Sokologang mme lo ntheetse,’’ go bua Modimo. Fa batho ba ka utlwa
Modimo, ba tla tshela. Lorato lwa Modimo galo ke lo fetoga. Lefoko la
Modimo ga le ke le fetoga. Le gompieno Modimo O santse O biletsa
batho botlhe boikotlhao.

Isaia 55:4-5. Modimo O ne O dirile kgolagano le batho ba Iseraele (thuto
ya beke ¢ e fetileng) mme O ba solofeditse go nna ‘““bogosi jwa peresiti,
morafe o o boitshepo.”’ Jaanong ba lebetse kgolagano e ba e dirileng le
Modimo. Jaanong e ne e le barekisi, baadimi-ba-madi, batho ba ba
humileng le ba ba tlhotlheletsang. Lefa go ntse jalo, Modimo O tsweletse
go ba bitsa. Modimo ga O kake Wa roba tsholofetso, mme O ka dira
batho go sokologela kwa go One. O ka ba otlhaya. O ka ba kgalemela.
Go O batle go dira se. Jalo gape Modimo O biletsa Bajuda boikotlhaong.
Isaia 55:6-7. Mokwadi mongwe o rile, ‘‘Pitso ya Modimo ya bofelo mo
bathong ba ba tshwaregileng.”” Go na le selekanyo sa nako ¢ Modimo O
tla biletsang motho go ikotlhaya ka yone. Ga go na yo o itseng gore nako
etlatlaleng. ‘‘Batlang Jehofa a santse a ka bonwa’’ go utlwala sentle.
‘“Baikepi’’ ke ba ba leofang phatlalatsa. Batho ba ba ‘‘tshiamololo’’ ke
bao ba leofang mo dikgopolong le mo mafelong a sephiri. Botlhe ba



itsege mo Modimong. . Botlhe ba bilediwa boikotlhao. Botlhe ba molato
fa pele ga Modimo. Ka ntlha ya gore (mongwe) ga a leofe phatlalatsa ga
go reye gore o bolokesegile mo katlholong ya Modimo. Modimo ka
botlalo O tla itshwarela botlhe ba ba ikotlhayang mme ba sokologela kwa
go One.

e.) Isaia 55:8-9. Megopolo ya motho ga e tshwane le ya Modimo. Ditiro tsa
motho ga di tshwane le tsa Modimo. Motho yo o ratang kagiso bogolo go
ntwa o akanngwa a le ‘‘motlhofo’’ mo lefatsheng gompieno. Modimo ga
O bolo go sotlega. Modimo O bonya go galefa. Modimo O bitsa nako e
le nngwe-fela gape go leka go tshwara batho go ikotlhaya le go sokologela
kwa go One.

. Phetso

a.) Dilo tsa Go di Gopola (Bona Lokwalo lwa Baithuti).
b.) Se Thuto e e se Re Rutang (Bona Lokwalo lwa Baithuti).
¢.) Nako ya Dipotso le Dikarabo.



Thuto 10

BO-GONE JWA MODIMO LE MOTHO

DIKWALO TSA THUTO YA GOMPIENO: Pesalema 139:1-12,23-24.
TEMANA YA TLHOGO: Pesalema 139:7.

MAIKAELELO A THUTO E

Go goga Bakeresete go tla ka bopelokgale fa pele ga Modimo, ba ipolela dibe
tsa bone, ba kopa boitshwarelo, le go itse Bo-gone jwa Modimo le bone
(Bakeresete) ka metlha.
GO RUTA THUTO

1. Ketapele: (Bona Lokwalo lwa Baithuti.)
2. Go Tihalosa Dikwalo:

a.)

b.)

Pesalema 139:1. Mokwadi o bua ka tlhamalalo le Modimo. Ga a bone
motho ope o sele. O utlwa bo-gone jwa Modimo le kitso ya Modimo ka
ene. “Mphukutsa (Nitshekatsheka)’’ go tlhalosa tlhotlhomiso e e
feletseng thata ya megopolo, ditiro le maitthomo (maikemisetso).
“Nkitsile”’ go bolela bofelelo jwa tlhotlhomiso: kitso e e feletseng. Ga go
na sepe se se falotseng tlhotlhomiso ya Modimo. Sengwe le sengwe s¢
tsege mo go One.

Pesalema 139:2-5. Kitso ya Modimo ka motho mongwe le mongwe ¢
akaretsa motho yo o feletseng. Fa a dira, a ikhutsitse, megopolo ya
kafa-teng, ditiro tsa kafa-ntle, sengwe le sengwe se itsege mo Modimong.
Le eleng mafoko a motho a itsege mo Modimong, pele ga a a (motho)
bua! Lefa, O itse motho a feletse jalo, Modimo O santse O mo rata.
Modimo O tswelela go sireletsa batho ba One, bao ba O obamelang le go
O tlotla.

c.) Pesalema 139:7-10. A o kile wa leka go sia go tswa mo Modimong? Ga

d.)

e.)

go kgonege. Ke tiragalo ya gore motho o leofile e ¢ mo dirang go leka go
iphitlhela Modimo. Adame o lekile go iphittha morago ga a tlotlolotse
Modimo (Genesise 3:8). Ga go re sepe gore motho o dira eng, gongwe
gore o ya kae, ga a kake a sia Modimo. Modimo O gotlhe, Jona o
fitlhetse Modimo mo mpeng ya tlhapi e tona (Jona 2:1-2). Ga go na
phalolo mo bo-goneng jwa Modimo.

Pesalema 139:11-12, Lefifi ke nako e Satane o dirang ka yone. Lefifile
tshwanetse go fitlha (bipa) ditiro tse di bosula. Jalo, mokwadi a re, lefifi
le tshwanetse le kabo le kgona go fitlhela Modimo motho, mme ga le
kgone. Lefifi le lesedi di tshwana fela mo Modimong.

Pesalema 139:23-24. Jaaka motho a se kake a falola mo Modimong, go
botoka go boela kwa Modimong ka boineelo jo bo tletseng. ““Mphukut-
sa,”’ nkitsise le eleng dibe tsa sephiri. Ka go itse dibe tsa sephiri, motho o
ka kopa boitshwarelo jwa tsopte. Jalo motho o tla mo botsalanong jo bo
atamelaneng le Modimo, a/kopa Modimo go sekaseka (fukutsa) pelo ya

-



gagwe le go itshekisa botshelo jwa gagwe. Gonne Modimo O tlaitshekisa
bosula, jo O bo bonang, fa re O eleletsa go bo bona. ‘‘Mme o nkgoge mo
tseleng e e sa khutleng’’ (Pesalema 139:24).
3. Phetso
a.) Dilo tsa Go di Gopola (Bona Lokwalo lwa Baithuti).
b.) Se Thuto e e se Re Rutang (Bona Lokwalo lwa Baithuti).
¢.) Nako ya Dipotso le Dikarabo.



Thuto 11

MELAO YA BOTSHELO JO BO SIAMENG

DIKWALO TSA THUTO YA GOMPIENO: Lefitiko 19:2,9-18.
TEMANA YA TLHOGO: Lefitiko 19:18.

MAIKAELELO A THUTO E

Go kgothatsa Bakeresete go ikaelela go obamela melao ya boitshepo ya
Modimo gore ba tle ba nne le botsalano jo bo siameng le Modimo le bakaulengwe
ba bone.

GO RUTA THUTO
1. Ketapele: (Bona Lokwalo lwa Baithuti.)
2. Go Tlhalosa Dikwalo:
a.) Lefitiko 19:2. Ke ka ntlha ya’ng fa Modimo O file motho melao go tshela

b.)

ka yone? Mo temaneng e, re na le tlhaloso: ‘Lo tla nna boitshepo; ka

gonne nna Jehofa Modimo wa lona ke boitshepo.”’ Jalo re tshwanetse go

tlhaloganya gore Modimo O batla banna le basadi ba ba eletsang go O

obamela le go tshela matshelo a a ooitshepo. Fa batho ba obamela melao

ya Modimo, ba tla godisa dipopego tse di thata tsa botho le tsa mowa.

Go nna boitshepo gase tiro e e motlhofo. Mme go tlhokega thata mo

eleng gore mo kgaolong ¢ ya Lefitiko (19) Jehofa O gateletse melao ya

Gagwe ka go re, “Ke nna Jehofa’’ ga lesome le bosupa. Fa melao e

tthokega mo go kalo mo Modimong, jalo batho ba Modimo ba tlhoka go

¢ reetsa, go e tlotla, le go tshela ka yone.

Lefitiko 19:9-18. Ditemana tse di kgaogane ka dithuto di le tihano tse di

farologaneng. Nngwe le nngwe e dirisana le botsalano jwa motho mo

mothong, le ditiro tse molao wa boitshepo o di batlang go tswa mo
mothong go ya kwa mothong.

1) 19:9-10. Molao wa boitshepo o batla tlhokomelo ya tlwaclo, ya
tthomamo mo bahumaneging. Modimo ke Modimo wa bahumanegi le
batthoki; mme Bakeresete gompieno ke balebalebedi ba Modimo go
tsweledisa ditaolo tsa Modimo. Bopelotshetlha le bofula (go-timana)
di seka tsa nna le lefelo mo maitseong a Sekeresete.

2) 19:11-12. Boraro jwa Melao E E Some bo akareditswe mo ditemaneng
tse pedi tse. Karolo e tota e lebagane le go-utswa le ditiro tsa maaka.
Go-aka le go ikana ka maaka go lebaganngwa go tshwaragane le
bogodu le tsietso. Sebe gantsi gase tsamaye se le sosi. Sebe se le
sengwe-fela se gogela se tthamaletse kwa sebeng se sengwe. Go-utswa,
gongwe go tsietsa go gogela kwa go-akeng go leka go bipa. Go-aka
jalo go gogela kwa go-ikaneng ka maaka. Jalo sebe mo tshimologong
se ne se le kgatlhanong le motho, mme ka bonako se retologa go leofa
kgatlhanong le Modimo le One. Sekai se sa go-utswa, ke setshwantsho



3)

4

5)

6)

3. Phetso

sc le sengwe-fela fela. Ke tlhomamisa gore o ka akanya dikai tse
dingwe.

19:13-14. Melao kgatlhanong le kgatelelo le thubakanyo (kgoberego).
Jehofa O bua mo tshireletsong ya ba ba se kakeng ba ithusa le ba base
kakeng ba itshireletsa. A o itse mongwe yo o nis¢ a thapilwe kwa tlase
ga dituelo tse di kwa tlase-tlase? Ke utlwile mosadi a re, “Ke duela
motlhanka wa me dipula (dirente) di le masome a matlho ka kgwedi.”
Ke ne ke gakgametse thata ka gore tuelo e e kwa tlase ka nako eo, e ne
e le dipula (dirente) di le makgolo a le mararo. Go tsaya thuso e € sa
siamang ya mohumanegi go kgatlhanong le molao wa Modimo wa
boitshepo. Dituelo di seka tsa siama fela, mme di tshwanetse go
duelwa ka potlako (bonako-nako). Go-lebala ke seipato fela. Siama
mme o nne potlako (bonako-nako) mo go dueleng dituelo tsa badiredi
ba gago.

19:15-16. Dikatlholo tse di lekalekanang le tse di siameng, go sa lebiwe
khumo gongwe go tlhaela khumo, ke molao 0 o latelang 0 mongwe wa
boitshepo. Ditshwanelo tsa mohumi, fela jaaka le ditshwanelo tsa
mohumanegi, di tshwanetse go sirelediwa. Tihotlhololo
(pharologanyo) kafa molaong e phoso.

Mo tshwaraganyong le molao o, molao wa go itsa tshebo le ““maaka’’
o akareditswe. Mo lekgotleng ia katlholo, tshebo ga e tshwanele go
reediwa gongwe go buiwa. Fa makgotla a batho a nna tshiamololo (a
sa atlhole ka go lekalekana), jaaka Bakeresete, motho o itse gore
letsatsi lengwe, Modimo, O tla siamisa dilo, fa letsatsi la One la
katlholo le tla.

19:17-18. Molao wa bofelo wa boitshepo o tlwaclesegile mo go
mongwe e mongwe. “‘Rata wa gaeno jaaka o ithata.”” O dirisana le
seemo sa pelo ya rona go lebagana le wa ga-rona. Mo go Lefi-
tiko 19:17, jaaka mo go Bagalatia 6:1, batho ba Modimo ba bolelelwa
go thusa ba-gabone ka go ba bolelela fa ba dira sengwe se se phoso, ka
tsela ya lorato, le bonolo. Fa o bona mongwe a dira phoso, mme o sa
bue le ene kaga yone (phoso), jalo o tihakanela molato wa gagwe fa
pele ga Modimo. O seka wa batla pusoloso fa a le phoso. Eo ke tiroya
Modimo. Bakeresete ba tshwanetse go itshepha, ka gonne Jehofa O
Boitshepo. ,

a.) Dilo tsa Go di Gopola (Bona Lokwalo lwa Baithuti).

b.) Se

Thuto e e se Re Rutang (Bona Lokwalo lwa Baithuti).

¢.) Nako ya Dipotso le Dikarabo.



Thuto 12
BOIKARABELO JWA SEBELE

DIKWALO TSA THUTO YA GOMPIENO: Esckiele 18:2-13,17-20.
TEMANA YA TLHOGO: Esekiele 18:4.

MAIKAELELO A THUTO E
Go thusa Bakeresete go amogela boikarabelo jwa dibe tsa bone le go batla
boitshwarelo jwa Modimo mo go tsone.

GO RUTA THUTO
1. Ketapele: (Bona Lokwalo lwa Baithuti.)
2. Go Tlhalosa Dikwalo:

a.) Esekiele 18:2-3. Ga go na se se hutsafatsang Modimo go feta dithuto tsa
maaka, le diane tsa maaka, ka gonne di dira batho ba One go kgopega mo
go-tsamayeng ga bone le One. Bogale jwa Modimo bo lemosega thata mo
Kgaolong e ya ga Esekiele. Kgaolo e ya ga Esekiele e wela mo maphateng
a le mabedi: i) Modimo O bolelela Esekiele gore moldto wa sebe ga o
kake wa fetisiwa go tswa mo go rre go ya kwa go morwa (gongwe bana);
i) gore motho ga a kake a dira phetogo mo botshelong jwa gagwe
kwa-ntle ga thuso ya Modimo. (Esekiele 18:21-32). Re tlaabo re ithuta
kephata la ntlha, Esekiele 18:20, gompieno. ‘O raya eng ka go boelela
seane se, >’ Modimo O buile jalo le Iseraele ka Esekiele. Thuto e ya sebe se
se fetisiwang, sebe se se fetisiwang go tswa mo losikeng longwe go ya kwa
go lo longwe, e ne e amogetswe ke batho jaaka boammaaruri. Ba (batho)
dumetse gore lolwapa lotlhe lo ka atlholwa fa rre a leofile. (Ba ntlo ya ga
Akane botlhe ba ne ba nyelela ka ntlha ya gore rrabo a leofile: Joshue 7.)
Morago Iseraele o ne a nyeletsa katlholo ya tshobokano (ya batho) ya
dibe tsa motho a le mongwe-fela. Ba ne ba ikaelela gore motho mongwe
le mongwe o tla atlholelwa, a bolaelwa sebe sa gagwe ka sebele. Mme
seane se tsweletse go fetisediwa kwa dikokomaneng tse dint§$ha. Tlhaloso
va seane e tshwanetse go lebiwa go tswa mo matlhakoreng a mabedi:
mmele, le mowa. a) Mmele. Fa motho a ja morara (moretlwa) o o
botlha, gongwe sengwe se se botlha, meno a gagwe ka sebele a dilega
(borethe) ka bonako gongwe a nne bosisi (bogatsu) kwa dintlheng —
eseng meno a mongwe o sele. b) Mowa. Fa motho a ja ‘“‘morara o o
botlha’’ (dibe) mo botshelong jwa gagwe jotlhe, mme a sa boge maungo a
(tuelo) a busula, jalo maungo a tla bonala mo baneng ba gagwe, ba ba sa
dirang sebe sa gagwe. Kakanyo e ya bofelo e ne e ttholosa boitthobogo jo
bo tletseng jo Bajuda ba le bantsi ba bo utlwileng ka nako eo: go ne go
sena go falola mo dibeng tsa bone. Esekiele a simolola go ba ruta gore
Modimo ga O ketla O tlhola O dirisana le motho jaaka lolwapa, jaaka
sesiba, mme jaaka motho a le nosi (mongwe ka bongwe).



b.) Esekiele 18:4. ‘‘Mewa yotlhe ke ya me,”’ go buile Jehofa. Go nale dilo di

c.)

le pedi tse di tsentsweng mo thutong e: 1) motho mongwe le mongwe o
ema mo botsalanong jwa sebele jwa tlhamalalo le Modimo. O tshwanetse
go dira ka tebagano le Modimo. Ga a na tshwanelo ya sebele ya ikemelo
mo matlhong a Modimo — ga a na ntlha ya tumelano le Modimo.
2) Motho mongwe le mongwe o na le boikarabelo jwa ditiro tsa gagwe,
mme tsa gagwe fela.

Esekiele 18:5-20. Dinonofo dingwe tsa sebele, tekatekanyo, tse motho o

. ka lekwang ka tsone di neilwe ke Esekiele. Di tshwanetse go ikaelela, go

ya gongwe, gore a motho o ka tsena Bogosi jwa Modimo gongwe nnyaa.

1) Kobamelo ya medimo ya disetwa, gongwe tirisano mo medirong e e
nang le tshwaragano nngwe le kobamelo ya medimo ya disetwa ¢ seka
ya nna karolo ya botshelo jwa Mokeresete. Gompieno, kobamelo ya
medimo ya disetwa le boloi di tshwanetse go bonwa ka mokgwa o 0
tshwanang. Fa go na le tirisano nngwe lefa e le efe, motho yoo ga a
tshwanele go akanngwa a tshwanetse Bogosi jwa Modimo. Modimo O
rile, ‘O seka wa nna le medimo e sele fa pele ga me.”’

2) Bophepa jwa go kopanya mebele bo tshwanetse go nna karolo e e
tlhomamisegang ya boitshwaro jwa Mokeresete wa boammaaruri.

3) Tshiamo. Boitshwaro jo bo siameng le botsalano jo bo siameng mo
Modimong. Boitshwaro jo bo siameng ke ditiro tse di siameng di
diriwa ke tumelo mo Modimong. Dikamano tse di siameng le Modimo
di tla tlisa ditiro tse di siameng le dinonofo tse di siameng mo
botshelong jwa Mokeresete. ““Yo o dirang tshiamo o tshiamo™

(1 Johane 3:7).

d.) Esekiele 18:13. Bao ba leofang ruri ba tla swa. Paulo o rile, “Maduo a

boleo ke loso’’ (Baroma 6:23).

e.) Esekiele 18:19. Rre ga a ketla a otlhaelwa dibe tsa ga morwawe, fa rre a

tshela botshelo jwa tshiamo. Rre ruri o tla tshela.

f.) Esekiele 18:20. E sobokanya gotlhe mo go builweng, ‘‘ishiamo ya

mosiami e tla nna mo go ene, le boikepo jwa moikepi bo tla nna mo go
ene. Mowa o o leofang o tla swa.”’

. Phetso

a.) Dilo tsa Go di Gopola (Bona Lokwalo lwa Baithuti).
b.) Se Thuto e e se Re Rutang (Bona Lokwalo lwa Baithuti).
¢.) Nako ya Dipotso le Dikarabo.



Thuto 13

BODIPHATSA JWA POLOKESEGO YA MAAKA

DIKWALO TSA THUTO YA GOMPIENO: Jeremia 7:4-12, Mika 6:6-8.
TEMANA YA TLHOGO: Pesalema 118:8.

MAIKAELELO A THUTO E

1. Go goga Bakeresete go ikanya mo khumong ya mowa, eseng khumo ya
lefatshe.

2. Go goga Bakeresete go tlhakanela polokesego ya bone mo go Keresete le bao
ba senang polokesego.

GO RUTA THUTO
1. Ketapele: (Bona Lokwalo lwa Baithuti.)
2. Go Tlhalosa Dikwalo:
a.) Jeremia 7:4. Bajuda ba ne ba gopotse gore ga ba ketla ba fenngwa ka

b.)

c.)

d.)

gonne Tempele e ne e le mo Jerusalema. Ba ne ba gopotse gore Modimo
O tla sireletsa lefelo le Tempele e ne e eme mo go lone. Ba ne ba na le
polokesego ya maaka. Tempele e ne e agilwe ke diatla tsa batho mme e ne
etla digiwa ke diatla tsa batho. Modimo O nna mo dipelong tsa banna le
basadi ba ba ikanyang mo go One (Johane 4:24). Batho gompieno ba
gopola gore go nna tokololo ya kereke — kereke nngwe le nngwe, go tla
ba boloka. Ga go ketla. Se ke polokesego ya maaka. Ke Jesu fela yo o
bolokang.

Jeremia 7:8. Go ikanya mo mafokong a tsietso, mo dithutong tsa maaka
go naya batho polokesego ya maaka. Batho ba le bantsi ba rutiwa gore
ditiro tse di siameng di tla ba boloka. Gase boammaaruri. Ke go-dumela
mo go Jesu fela go ka ba bolokang.

Jeremia 7:11. Go ikaega ka mediro ya tumelo ke polokesego ya maaka.
Bajuda ba ne ba na le ditlhabelo tse dintsi tse ba ne ba di direla Modimo,
go sena thuso. Ba ne ba ya Tempeleng gantsi, go sena thuso. Ba ne ba
rapela ka mantswe a a kwa godimo ka dinako tse dintsi, go sena thuso.
Ba ne ba ikanya mo tshupong ya kafa-ntle ya tumelo ya bone go ba
boloka. Modimo O batla eng mo bathong?

Mika 6:6-7. Modimo O boletse se se ne se le phoso fa gare ga One le
Iseracle. Boitimokanyo ga bo ise bo ke bo amogelesege mo Modimong.
Tshupo e tona ya go obamela Modimo ga e ise e ke e itumedise Modimo.
Dikabelo tse di tona kwa-ntle ga go-tlhakanela ga pelo ga boammaaruri
mo go obameleng ga di thuse sepe. Gale dikabelo tse di tona di abiwa go
leka go reka kagiso le Modimo, e e se kakeng ya rekiwa. Kolobetso ga e
boloke motho. Ke polokesego ya maaka. Kolobetso e latela boipolelo jo
bo bulegileng jwa tumelo mo go Jesu Keresete jaaka Mmoloki. Kolobet-
so ke molao wa kereke. Ga e kake ya boloka. Ke tumelo mo go Jesu fela
e e bolokang motho.



e.) Mika 6:8. Modimo O tshiamo. Ga O ise O ke O tshwanele go bolelela
motho gore O (Modimo) batla eng, mme O dirile. Modimo O batla go
nna le bokopano le motho. Melao ya Modimo e filwe go thusa motho go
tshela matshelo a tshiamo fa pele ga Modimo. Modimo O batla motho go
tshela matshelo a a siameng, go rata tshiamo, go dira ka tekatekanyo le
batho botlhe. Modimo O batla go rata mo go bonolo mo bathong ba
bangwe. Modimo O batla gore batho ba tsamaye ka boikokobetso, ka
boikobo, le Modimo wa bone — eseng go siana fa pele ga One, eseng go
bolelela Modimo gore O tsamaise tiro ya One jang, mme go tsamaya le
Modimo, ka boikokobetso le boikobo.

3. Phetso

a.) Dilo tsa Go di Gopola (Bona Lokwalo Iwa Baithuti).

b.) Se Thuto e e se Re Rutang (Bona Lokwalo lwa Baithuti).

¢.) Nako ya Dipotso le Dikarabo.



